
TAJUK SHELL SEDIA BIAYAI 

Penyelidikan UMS mengenai batu karang 

Shell se.dia biayai 
PULAU MANTANANI (Kota Belud): Sabah Shell 
Petroleum Company Limited sedia membiayai 
penyelidikan yang dijalankan oleh Universiti 
Malaysia Sabah (UMS) mengenai hidupan batu 
karang di Pulau Mantanani. 

Pengarah Urusannya, George Lim berkata, 
beliau tidak terkejut dengan aktivili mengebom 
ikan yang dilakukan oleh nelayan di pulau ini ker­
ana hidup mereka susah. 

"Kami sangat bimbang mengenai aktiviti 
mengebom ikan di sini dan hidupan batu karang 
yang semakin pupus, jadi, kami berharap UMS 
dapat menjalankan beberapa kajian mengenai 
bagaimana untuk memulihara batu karang berke­
naan dan Shell sanggup membiayai penyelidikan 
itu," katanya kepada pemberita semasa lawatan 
sehari anjuran Shell ke pulau ini, pada Jumaat. 

Lim berkata, pulau ini masih asli dan bersih 
dengan air lautnya biru dan jernih manakala pan­
tainya putih bersih. Justeru, kematian batu karang 
akan menjejaskan keindahan alam sekitar pulau 
ini. 

Beliau berkata, Shell bercadang menganjurkan 
program kesedaran yang berterusan di pulau ini, 
terutamanya mengenai aktivili mengebom ikan. 

Lim berkata, Shell, yang mengoperasikan 
lapangan South Furious kira-kira 30 batu nautika 
dari puJau ini, bimbang aktiviti mengebom ikan 
akan menjejaskan operasinya. 

"Setakat ini belum ada kejadian yang tidak 
diingini berlaku kerana aktiviti mengebom ikan itu 
tidak dilakukan dalam lingkungan 500 batu dari 
pelantar minyak. 

"Tetapi kami ada menerima aduan daripada 
para penyelam di kawasan itu bahawa kesan dari­
pada pengeboman ikan sungguh kuat sehingga 
boleh sampai ke pelantar itu," katanya. 

Lim berkata, Shell j uga akan mengkaji untuk 
membina lebih banyak jeti uotuk kegunaan pen­
duduk di pulau ini. 

Lawatan tersebut turut disertai oleh para 
pegawai daripada Lembaga Kemajuan lkan 
Malaysia (LKIM) Sabah, Agensi Penguatkuasaan 
Maritim Malaysia, Pejabat Daerah Kota Belud dan 

KEINDAHAN pantai Pulau Mantanani amat b~rpotensi untuk dijadikan pelancongan di daerah 
Kota Belud. Bagaimananpun, pulau yang masih asli dan bersih dengan air lautnya biru dan jernih 
itu mungkin menghadapi masalah kepupusan batu karang jika nelayan di pulau ini terus menggu­
nakan born ikan untuk mendapatkan hasil laut. 

